[bookmark: part_1]Gürcüstanın Üzvi Qanunu
[bookmark: _GoBack]Referendum haqqında
Gürcüstanın 19 noyabr 2002-ci il tarixli Üzvi Qanunu №1746 - SSM I, №29, 26.11.2002-ci il., maddə.132
 
[bookmark: part_2]Fəsil I. Ümumi müddəalar
[bookmark: part_3]    Maddə 1. Referendum
1. Referendum – xüsusilə mühüm dövlət məsələlərinin yekun (nəhayət) həlli üçün, səsvermə ilə ümumxalq sorğusudur.
2. Referendum – xalq hakimiyyətinin həyata keçirilmə formalarından biridir, hansı ki Gürcüstan Konstitusiyası ilə və bu Qanunla təmin edilmişdir.
3. Referendum Gürcüstanın bütün ərazisində keçirilir.
4. Referendum – universal, bərabər və gizli səsvermə yolu ilə, iradənin birbaşa təzahürü (ifadə edilməsi) məqsədilə təşkil edilir.
5. Vətəndaşlar referendumda bilavasitə və şəxsən iştirak edirlər. Referendumun hər bir iştirakçısı bir səsə malikdir.
6. Referendumda iştirak sərbəstdir, vətəndaşların iradəsinin-arzusunun təzahürünə (ifadə edilməsinə) kontrol yolverilməzdir.
7. Referendum açıq və ictimai şəkildə hazırlanır və keçirilir.
[bookmark: part_4]    Maddə 2. Referendumun iştirakçıları
1. Referendum günü etibarilə 18 yaşı tamam olmuş Gürcüstan vətəndaşı: irqindən, dəri rəngindən, dilindən, cinsindən, dinindən, siyasi və digər baxışlarından, milli, etnik və sosial mənsubiyyətindən, mənşəyindən, əmlak və rütbə vəziyyətindən, yaşayış yerindən asılı olmayaraq, referendumda iştirak etmək hüququna malikdir.
2. Referendumda iştirak etmək hüququna malik deyil vətəndaş, hansı ki:
a) məhkəmənin qərarı ilə dəstək alan şəxs kimi tanınıb və müvafiq stasionar tibb müəssisəsinə yerləşdirilib;
b) məhkəmənin hökmü ilə xüsusilə ağır cinayətə görə cəzaçəkmə müəssisəsindədir.
Gürcüstanın 9 mart 2010-cu il tarixli Üzvi Qanunu №2722 - SSM I, №12, 24.03.2010-cu il., maddə.43
Gürcüstanın 20 mart 2015-ci il tarixli Üzvi Qanunu №3403 – veb-səhifə, 31.03.2015-ci il.
Gürcüstanın 21 iyul 2018-ci il tarixli Üzvi Qanunu №3267 – veb-səhifə, 13.08.2018-ci il.
[bookmark: part_5]    Maddə 3. Referendumluq məsələlər
1. Xüsusilə mühüm (vacib) dövlət məsələləri üzrə, o cümlədən: Gürcüstan Qanunlarında, beynəlxalq müqavilələrdə və sazişlərdə nəzərdə tutulmuş ən mühüm məsələlər və prinsiplər haqqında referendum təşkil edilə bilər.
11. Aksizdən başqa, ümumi dövlət vergisinin yeni növünün tətbiqi və ya ümumi dövlət vergisinin növü üzrə mövcud dərəcənin yuxarı həddinin artırılması məqsədilə də referendum təşkil edilə bilər.
2. Referendum keçirilə bilməz:
a) qanunu qəbul etmək və ya ləğv etmək üçün;
b) amnistiyaya və ya əfvə görə;
q) beynəlxalq müqavilənin ratifikasiyası və ya denonsasiyası haqqında;
d) insanın əsas konstitusional hüququnun məhdudlaşdırılmasını nəzərdə tutan məsələ üzrə.
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
Gürcüstanın 21 iyul 2018-ci il tarixli Üzvi Qanunu №3267 – veb-səhifə, 13.08.2018-ci il.
[bookmark: part_6]    Maddə 4. Referendumun təşkili
1. Gürcüstan Prezidenti: Gürcüstan Parlamentinin, Gürcüstan Hökumətinin və ya ən azı 200 000 seçicinin tələbi ilə, onun təyin edilməsi barədə müraciəti aldıqdan sonra 30 gün ərzində, referendumu təyin etmək hüququna malikdir. 
11. Bu Qanunun 3-cü maddəsinin 11 bəndində nəzərdə tutulmuş hallarda referendumun təyin edilməsi təşəbbüsü ilə çıxış etmək hüququna yalnız Gürcüstan Hökuməti malikdir.
2. Referendum keçirilə bilməz: 
a) Gürcüstana silahlı hücum (basqın) halında;
b) ölkə müharibə vəziyyətində olarkən;
q) kütləvi iğtişaş, hərbi çevriliş, silahlı üsyan, ekoloji fəlakətlər və epidemiyalar zamanı və ya dövlət hakimiyyəti orqanlarının konstitusiya səlahiyyətlərini normal həyata keçirmək imkanından məhrum edildiyi digər hallarda.
3. Eyni məsələ üzrə referendum o gündən bir il ərzində təyin edilə bilməz, nə vaxt ki: bu məsələ üzrə keçirilən referendumun nəticələri rəsmi olaraq dərc edilmişdir.
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
Gürcüstanın 21 iyul 2018-ci il tarixli Üzvi Qanunu №3267 – veb-səhifə, 13.08.2018-ci il.
[bookmark: part_7]    Maddə 5. Referendumun dili
Gürcüstanda referendum gürcü dilində, Abxaziyada isə - həmçinin, abxaz dilində hazırlanır və keçirilir.
[bookmark: part_8]    Maddə 6. Referendumun təşkilinin maddi təminatı
1. Referendumun təşkilinin maddi təminatı Gürcüstanın dövlət büdcəsi hesabına həyata keçirilir.
2. Bələdiyyə orqanları referendumun hazırlanması və təşkili üçün lazımi binaların, avadanlıqların ayrılmasını və hazırlanmasını təmin edirlər.
Gürcüstanın 15 iyul 2020-ci il tarixli Üzvi Qanunu №6864 – veb-səhifə, 28.07.2020-ci il.
[bookmark: part_9]    Maddə 7. Təşviqat (Aqitasiya)
1. Vətəndaşlar, siyasi partiyalar, vətəndaşların ictimai birlikləri, təşəbbüs qrupları: referendumla bağlı, habelə referenduma çıxarılan məsələ ətrafında maneəsiz şəkildə təşviqat aparmaq hüququna malikdirlər.
2. Referendum Komissiyasının üzvləri referendum və ya referenduma çıxarılan məsələ haqqında təşviqat apara bilməzlər.
3. Referendum günü təşviqata yol verilmir.
[bookmark: part_10]    Maddə 8. İctimai Rəyi Araşdırma Təşkilatı və nəticələrin dərc olunması
1. Referendum günü səsvermə başa çatana qədər ictimai rəyi öyrənmək qadağandır. Əvvəllər aparılmış araşdırmanın nəticələri referenduma çıxarılan məsələ ilə birbaşa və ya dolayısı ilə bağlı olarsa, referendum gününə bir həftə qalmış onları dərc etmək və ya şərh etmək olar.
 
[bookmark: part_11]Fəsil I1.  Plebissit
Gürcüstanın 29 oktyabr 1996-cı il tarixli Qanunu №460 – Parlament xəbərləri №27-28/4, 21.11.1996-cı il., səh.52
[bookmark: part_37]    Maddə 81. Plebissitin təyin edilməsi və keçirilməsi qaydası
1. Plebissit – Gürcüstan seçicilərinin və ya onların bir hissəsinin xüsusilə mühüm dövlət məsələlərinə dair rəyini (fikrini) öyrənmək üçün səsvermə yolu ilə keçirilən ümumxalq sorğusudur.
2. Plebissiti Gürcüstanın baş naziri təyin edir.
3. Plebissitin nəticələri dövlət hakimiyyəti orqanları üçün tövsiyə xarakterlidir.
4. Bu Qanunla müəyyən edilmiş qaydalar plebissitin keçirilməsinə şamil edilir, eyni Qanunun 4-cü maddəsi istisna olmaqla. 
Gürcüstanın 29 oktyabr 1996-cı il tarixli Qanunu №460 – Parlament xəbərləri №27-28/4, 21.11.1996-cı il., səh.52
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
 
[bookmark: part_13]Fəsil II. Referendumun hazırlanması və təyin edilməsi
[bookmark: part_47]     Maddə 9. Referendumun təyin edilməsi
1. Referendumu Gürcüstan Prezidenti fərmanla təyin edir, bunun üçün Gürcüstanın baş nazirinin birgə imzası lazımdır, o hal istisna olmaqla – nə vaxt ki: referendum Gürcüstan Hökumətinin tələbi ilə təyin edilir.
2. Referendumu – Mərkəzi Referendum Komissiyası hazırlayır və keçirir.
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
Gürcüstanın 5 sentyabr 2018-ci il tarixli Üzvi Qanunu №3377 – veb-səhifə, 21.09.2018-ci il.
[bookmark: part_15]    Maddə 10. Referendumun təşkili üzrə Təşəbbüs Qrupu
1. Əgər referendumun keçirilməsi təşəbbüsü seçicilərə məxsusdursa (aiddirsə), Təşəbbüs Qrupu yaradılır. Təşəbbüs Qrupunun siyahısında onun hər bir üzvünün adı, soyadı, yaşayış yeri və əlaqə telefonunun nömrəsi göstərilməlidir. Təşəbbüs Qrupu: referenduma təklif olunan məsələni aydın və konkret şəkildə formalaşdırmalıdır.
2. Təşəbbüs Qrupu: Təşəbbüs Qrupunun referenduma təklif etdiyi məsələnin qeydiyyata alınması üçün Mərkəzi Referendum Komissiyasına xahişlə müraciət edir, məsələnin tərtibi (mətni) Təşəbbüs Qrupu ilə razılaşdırılaraq dəqiqləşdirilməlidir.
3. Mərkəzi Referendum Komissiyası: referenduma təklif olunan məsələni və Təşəbbüs Qrupunun tərkibini qeydiyyata alır, bu barədə məlumatı və Təşəbbüs Qrupunun ünvanını rəsmi mətbuatda dərc edir.
4. Referenduma təklif olunan məsələ seçicilərin imza vərəqələrinə daxil edilir.
5. Qeydiyyat şəhadətnaməsi (vəsiqəsi), qeydiyyat üçün müraciət edildikdən sonra bir ay ərzində, Təşəbbüs Qrupuna verilir. Bu Qanunun tələbləri pozulduqda, qeydiyyata almaqdan imtinaya (rəddə) yol (icazə) verilir.
6. Təşəbbüs Qrupu: qeydiyyata almaqdan imtinayı (rəddi) qəbul etdikdən sonra 5 gün müddətində onu müvafiq rayon (şəhər) məhkəməsinə şikayət edə bilər, məhkəmə isə şikayət ərizəsinə 5 gün müddətində baxır və qərar qəbul edir, hansı ki qanunvericiliklə müəyyən edilmiş qaydada şikayət edilə bilər.
Gürcüstanın 23 iyun 2005-ci il tarixli Üzvi Qanunu №1739 - SSM I, №36 , 11.07.2005-ci il., maddə. 226
Gürcüstanın 26 iyul 2017-ci il tarixli Üzvi Qanunu №1277 - veb-səhifə, 29.07.2017-ci il.
[bookmark: part_16]    Maddə 11. İmzaların toplanması qaydası və müddətləri
1. Təşəbbüs Qrupu: qeydiyyat şəhadətnaməsini (vəsiqəsini) aldığı gündən imza toplamağa başlayır.
2. İmzalar Təşəbbüs Qrupu ilə razılaşdırılmış və Mərkəzi Referendum Komissiyasının müəyyən etdiyi nümunə vərəqində toplanmalıdır. Hər bir belə vərəqi 50-dən çox olmayan vətəndaş imzalamalıdır, hansılar ki adı, soyadı, doğum ilini, şəxsiyyət vəsiqəsinin nömrəsini, ünvanı və imza tarixini özləri yazmalıdırlar. Yuxarıda göstərilən məlumatlarla doldurulmuş hər bir vərəqi, öz ünvanını göstərməklə, imzaların toplanmasına cavabdeh olan şəxs imzalayır və onun imzası notariat bürosunda təsdiq edilməlidir.
Gürcüstanın 15 iyul 2020-ci il tarixli Üzvi Qanunu №6864 – veb-səhifə, 28.07.2020-ci il.
[bookmark: part_17]    Maddə 12. İmzaların toplanmasının nəticələrinin müzakirəsi
1. Doldurulmuş imza vərəqələri Təşəbbüs Qrupuna göndərilir, hansı ki imzaların toplanmasının nəticələrinə dair icmal (cəmləşdirilmiş) məlumatları müəyyən edir və qeydiyyat şəhadətnaməsini (vəsiqəsini) aldığı gündən sonra üç aydan gec olmayaraq, vətəndaşların imza vərəqələri ilə birlikdə Mərkəzi Referendum Komissiyasına göndərir.
2. Mərkəzi Referendum Komissiyası daxil olan materialları yoxlayır və onların bu Qanunun tələblərinə zidd olmadığını hesab etdikdə: materiallar daxil olduqdan sonra bir aydan gec olmayaraq,  referendumun təşkilinə dair öz rəyini və Təşəbbüs Qrupunun tələbini Prezidentə təqdim edir.
3. Referendumun təşkilinə dair ərizəni vətəndaşın iki və ya daha çox dəfə imzaladığı müəyyən edildikdə, onun imzalarının hamısı batil sayılır.
[bookmark: part_18]    Maddə 13. Referendumun təşkili tələbi ilə bağlı qərarın qəbulu
1. Mərkəzi Referendum Komissiyası referendum haqqında məsələni Gürcüstan Prezidentinə təqdim edir.
2. Gürcüstan Prezidenti referendumun təşkili tələbi ilə bağlı aşağıdakı qərarlardan birini qəbul edir:
a) referendum tarixinin təyin edilməsi haqqında; 
b) referendumun təşkili tələbinə əsaslandırılmış rədd (imtina) haqqında.
3. Referendumun təyin edilməsi haqqında qərar Gürcüstan Prezidentinin fərmanı ilə dərc edilir - referendumun təyin edilməsi haqqında Gürcüstan Parlamentinin/Gürcüstan Hökumətinin tələbini, habelə Gürcüstanın Üzvi Qanunu olan „Gürcüstan Seçki Məcəlləsi“-nin 177-ci maddəsində nəzərdə tutulmuş Gürcüstan Mərkəzi Seçki Komissiyasının rəyini aldıqdan sonra 30 gün ərzində. Gürcüstan Prezidentinin fərmanı Gürcüstanın baş nazirinin birgə imzasını tələb edir, referendumun Gürcüstan Hökumətinin tələbi ilə təyin edildiyi hal istisna olmaqla. 
4. Referendumun keçirilməsi haqqında fərmanda onun təşkil olunma tarixi və referenduma çıxarılan məsələnin dəqiq tərtibi (mətni) verilməlidir. Bu fərman – fərmanın verilməsindən sonra 3 gündən gec olmayaraq, əhaliyə rəsmi mətbuat və digər kütləvi informasiya vasitələri ilə bildirilir.
5. Referendum tarixinin təyin edilməsi haqqında Gürcüstan Prezidentinin fərmanı dərc edildikdən sonra 7 gün müddətində: Gürcüstan Hökuməti referendumun təşkilinin təmin edilməsi haqqında qərar qəbul edir, hansıyla ki maliyyələşdirmə və referendumun təşkili ilə bağlı digər məsələlər müəyyən edilir.
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
Gürcüstanın 5 sentyabr 2018-ci il tarixli Üzvi Qanunu №3377 – veb-səhifə, 21.09.2018-ci il.
[bookmark: part_19]    Maddə 14. Referendumun təşkili üçün müddətlər
1. Referendum - Gürcüstan Prezidenti referendumun təşkili barədə qərar qəbul etdiyi gündən sonra iki aydan tez və altı aydan gec olmayaraq keçirilir.
2. (çıxarılıb – 06.09.2013, №1018).
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
[bookmark: part_41]   Maddə 15. Referendumun təşkili barədə tələbin geri götürülməsi
Gürcüstan Parlamenti, Gürcüstan Hökuməti, Təşəbbüs Qrupu: Gürcüstan Prezidenti referendumun təyin edilməsi haqqında qərar qəbul edənə qədər, referendumun təşkili barədə öz tələbini geri götürmək səlahiyyətinə malikdir. 
Gürcüstanın 6 sentyabr 2013-cü il tarixli Üzvi Qanunu №1018 – veb-səhifə, 23.09.2013-cü il.
 
[bookmark: part_21]Fəsil III. Referendumun təşkili qaydası
[bookmark: part_22]    Maddə 16. Referendum komissiyaları
1. Referendumun hazırlanmasını və keçirilməsini təmin edirlər:
a) Mərkəzi Referendum Komissiyası;
b) Dairə Referendum Komissiyaları;
q) Məntəqə Referendum Komissiyaları.
2. Mərkəzi Referendum Komissiyasının və Dairə Referendum Komissiyalarının vəzifələrini yerinə yetirmək, müvafiq olaraq, Gürcüstanın Mərkəzi və Dairə Seçki Komissiyalarının üzərinə düşür. Məntəqə Referendum Komissiyaları Gürcüstanın Üzvi Qanunu olan „Gürcüstan Seçki Məcəlləsi“-nə uyğun olaraq, Məntəqə Seçki Komissiyalarının yaradılması üçün müəyyən edilmiş qaydada yaradılır. Referendumun keçirilmə günü ümumi seçkilər günü ilə üst-üstə düşərsə, Məntəqə Referendum Komissiyalarının funksiyaları bu seçkilər üçün yaradılmış Məntəqə Seçki Komissiyalarına həvalə edilir.
3. Referendumun nəticələri rəsmi elan edildikdən dərhal sonra - Referendum Komissiyaları işə (fəaliyyətlərinə) xitam (son) verirlər.
Gürcüstanın 22 noyabr 2007-ci il tarixli Üzvi Qanunu №5498 – SSM I, №39, 22.11.2007-ci il., maddə.369
[bookmark: part_23]    Maddə 17. Referendum komissiyalarının işində Təşəbbüs Qrupu üzvlərinin iştirakı
Əgər referendum seçicilərin tələbi əsasında təyin edilibsə, Təşəbbüs Qrupu: bütün (hər bir) və ya hər hansı halqanın Seçki Komissiyasına nəzarətçi təyin etmək hüququna malikdir.
[bookmark: part_24]    Maddə 18. Referendum komissiyalarında siyasi partiyaların və ictimai birliklərin iştirakı
Qanunla müəyyən edilmiş qaydada qeydiyyata alınmış siyasi partiya və ictimai birlik: bütün (hər bir) və ya hər hansı halqanın Referendum Komissiyasına bir nəzarətçi təyin etmək hüququna malikdir.
[bookmark: part_25]    Maddə 19. Referendum komissiyalarının səlahiyyəti
1. Mərkəzi Referendum Komissiyası: referendumun təşkilinə 40 gün qalmış kütləvi informasiya vasitələrində (mətbuat, televiziya, radio) o dairə referendum komissiyalarının siyahısını dərc edir, hansılara ki müvafiq ərazilərdə referendumun hazırlanıb-keçirilməsinə rəhbərlik etmək tapşırılıb.
2. Referendumun hazırlanması və təşkili dövründə Mərkəzi Seçki Komissiyası:
a) Gürcüstanın bütün ərazisində bu Qanunun dəqiq və vahid şəkildə yerinə yetirilməsinə nəzarət edir;
b) referendumun hazırlanmasına və gedişatına rəhbərlik edir, dairə seçki komissiyalarının fəaliyyətini koordinasiya edir;
q) referendumun təşkili üçün dövlət tərəfindən ayrılan məbləğləri Komissiyalar arasında bölüşdürür, dairə komissiyalarının maddi-texniki təminatına nəzarət edir;
d) referendumun hazırlanması və keçirilməsi üçün lazım olan sənədlərin formasını və saxlanma qaydasını müəyyənləşdirir;
e) referendumun hazırlanması və keçirilməsi ilə bağlı məsələlərə dair dövlət təşkilatlarının, ictimai-siyasi təşkilatların məlumatlarını dinləyir;
v) Gürcüstan miqyasında referendumun nəticələrini müəyyənləşdirir, referendumun yekun nəticələrini dərc edir;
z) referendum komissiyalarının qərar və hərəkətləri barədə şikayət ərizələrinə baxır, onlar haqqında yekun qərarlar qəbul edir.
3. Dairə Seçki Komissiyası:
a) müvafiq ərazidə bu Qanunun dəqiq və vahid şəkildə yerinə yetirilməsinə nəzarət edir;
b) Məntəqə Referendum Komissiyalarının işini (fəaliyyətini) koordinasiya edir;
q) Dairə Seçki Komissiyasının fəaliyyət göstərdiyi ərazidə referendumluq məsələnin müzakirəsinə şərait yaradır;
d) referendumun hazırlanması və keçirilməsi ilə bağlı məsələlərə dair Bələdiyyənin müvafiq orqanlarının, müəssisə, qurum, təşkilat rəhbərlərinin məlumatlarını dinləyir;
e) Məntəqə Referendum Komissiyalarını referendum bülletenləri ilə vaxtında təmin edir;
v) Dairə Seçki Komissiyasının fəaliyyət göstərdiyi ərazidə referendumun nəticələrini müəyyənləşdirir;
z) Məntəqə Referendum Komissiyalarının qərarları ilə bağlı məsələlərə baxır və müvafiq qərarlar qəbul edir.
4. Məntəqə Referendum Komissiyası:
a) səsvermədə iştirak edənlərin siyahılarını vətəndaşlara bildirir, siyahılardakı qeyri-dəqiqliklər barədə ərizələrə (bəyanatlara) baxır və onlara müvafiq dəyişikliklərin edilməsi məsələsini həll edir;
b) (çıxarılıb);
q) (çıxarılıb) ;
d) səsvermə üçün lazım olan binanın, qutuların və otaqların hazırlanmasını təmin edir;
e) referendum günü səsverməni təşkil edir;
v) Referendum Məntəqəsində səsvermənin nəticələrini cəmləşdirir;
z) referenduma hazırlıq və səsvermənin təşkili məsələlərinə dair ərizələrə (bəyanatlara) və şikayət ərizələrinə baxır. Onlara görə qərarlar qəbul edir.

Gürcüstanın 15 iyul 2020-ci il tarixli Üzvi Qanunu №6864 – veb-səhifə, 28.07.2020-ci il.
[bookmark: part_26]    Maddə 20. Referendumun təşkilatçısı olan referendum məntəqələri
1. Dairə Seçki Komissiyaları: sərhədləri, Məntəqə Referendum Komissiyalarının yerləşdiyi yeri və səsvermə yerlərini göstərməklə, müvafiq ərazidə yaradılmış Referendum Məntəqələrinin siyahısını referenduma bir ay qalmış yerli mətbuatda dərc edirlər.
2. Dairə Seçki Komissiyaları: Referendum Məntəqələri arasında sərhədləri zəruri halda dəyişirlər və ya yeni məntəqələr və məntəqə üzrə Referendum Komissiyaları yaradırlar.
[bookmark: part_27]    Maddə 21. Referendum iştirakçılarının siyahıları
1. Referendumun təşkili üçün Gürcüstanın Üzvi Qanunu olan „Gürcüstan Seçki Məcəlləsi“-nin tələblərinə uyğun olaraq yaradılmış seçicilərin vahid siyahısından istifadə edilir.
2. Müvafiq seçki komissiyaları vətəndaşların siyahılarında lazımi dəyişikliklərin edilməsini təmin edirlər.
3. Məntəqə Seçki Komissiyaları: referendumun keçirilməsinə 10 gün qalmış – ictimaiyyətin məlumatlandırılması üçün vətəndaşların siyahılarını açıqlayırlar).

[bookmark: part_28]    Maddə 22. Referendum bülleteni
1. Referendum bülletenində: referenduma çıxarılan məsələ ilə bağlı vətəndaşlara ünvanlanmış sual və bu suala cavabın mümkün variantları: "Bəli" _ "Xeyr" göstərilməlidir.
2. Mərkəzi Seçki Komissiyası: referendum bülletenlərinin formasını müəyyənləşdirir, onların lazımi miqdarda hazırlanmasını təmin edir və referendum bülletenlərini səsverməyə ən geci 2-ci gün qalmış Dairə Seçki Komissiyalarına ötürür. Öz növbəsində, Dairə Seçki Komissiyası: bülletenləri səsvermənin başlanmasına ən geci 12 saat qalmış Məntəqə Seçki Komissiyalarına ötürür.
3. Müvafiq komissiyalara bülletenlərin ötürülməsi haqqında qəbul-təhvil aktı, seçki qanunvericiliyi ilə müəyyən edilmiş qaydada, 2 ədəd (2 dənə) tərtib edilir.
4. Referendum bülleteni və protokolları, lazımi halda, yerli əhalinin başa düşdüyü digər dildə də çap olunur.

[bookmark: part_29]    Maddə 23. Səsvermənin təşkili
1. Referendum günü səsvermə saat 8-dən saat 20-dək aparılır.
2. Səsvermə xüsusi ayrılmış binada təşkil edilir, harada ki gizli səsvermə üçün kifayət qədər sayda kabinlər və ya otaqlar təşkil edilmişdir. Bülletenin verilmə yeri müəyyənləşdirilir, qutu qoyulur və referenduma çıxarılan məsələlərin mətni görünən yerə yapışdırılır.
3. Hər bir seçici şəxsən səs verir. Referendum bülletenlərini Məntəqə Seçki Komissiyası: Gürcüstan vətəndaşının şəxsiyyət vəsiqəsi (Gürcüstan vətəndaşının pasportu) təqdim edildikdə, seçicilərin siyahısı əsasında verir. Seçici: siyahıya imza atmaqla referendum bülletenini aldığını təsdiq edir.
4. Seçici səsvermə yerinə gələ bilmədikdə, onun xahişi ilə Məntəqə Seçki Komissiyası: özünün ən azı iki üzvünə, siyahının əlavəsinə əsasən, bu seçicinin olduğu yerdə səsverməni təşkil etməyi tapşırır, bunun üçün isə bir daşınan səsvermə qutusu istifadə olunur.
5. Məntəqə Seçki Komissiyaları səsvermənin düzgün təşkilinə cavabdehdirlər.

[bookmark: part_30]    Maddə 24. Səsvermə
1. Referendum bülletenlərini seçicilər gizli səsvermə kabinəsində və ya otağında doldururlar. Referendumun iştirakçısı bülletendə göstərilən o cavab variantını dairəyə alır, hansını ki dəstəkləyir.
2. Seçici bülleteni doldurarkən səsvermə kabinəsində və ya otağında başqa şəxsin olması qadağandır. Bülleteni müstəqil şəkildə doldurmaq imkanı olmayan seçici kabinəyə və ya otağa başqa seçicini dəvət edə bilər, Seçki Komissiyasının üzvündən başqa.
3. Doldurulmuş bülleteni səsvermənin iştirakçısı səsvermə qutusuna şəxsən (özü) atır.
[bookmark: part_31]    Maddə 25. Səsvermənin nəticələrinin seçki məntəqəsində hesablanması
1. Səsvermənin nəticələrini seçki məntəqələri üzrə Məntəqə Seçki Komissiyası hesablayır. Səsvermənin başa çatdığını elan etdikdən sonra Məntəqə Seçki Komissiyaları istifadə olunmamış bülletenləri hesablayırlar.
2. Məntəqə Seçki Komissiyası: seçicilərin vahid və xüsusi siyahıları əsasında - seçicilərin ümumi sayını, seçici siyahılarındakı imzalara görə isə – səsvermədə iştirak edən seçicilərin ümumi sayını müəyyən edir.
3. Bu saylar müəyyən edildikdən sonra seçki qutuları açılır. Bülletenlər, Gürcüstanın Üzvi Qanunu olan „Gürcüstan Seçki Məcəlləsi“-nə uyğun olaraq, hesablanır.
4. Məntəqə Seçki Komissiyası seçki qutularındakı bülletenlər əsasında müəyyən edir:
a) referenduma çıxarılan məsələnin müsbət həllinə səs vermiş seçicilərin sayını;
b) əleyhinə səs vermiş seçicilərin sayını;
q) batil bilinən bülletenlərin sayını.
5. Naməlum nümunəli bülletenləri, habelə hər iki cavab variantının dairəyə alındığı və ya heç birinin dairəyə alınmadığı bülletenləri batil elan edirlər. Referendum bülleteninin həqiqiliyinə şübhə yarandıqda, Məntəqə Seçki Komissiyası məsələni səsvermə yolu ilə həll edir.
6. Məntəqə Seçki Komissiyası dərhal öz iclasında səslərin hesablanmasının nəticələrinə baxır və protokol tərtib edir. Protokolda qeyd olunur:
a) seçki dairəsinin nömrəsi və adı; referendum məntəqəsinin nömrəsi;
b) referendumun adı;
q) Məntəqə Referendum Komissiyasının möhürünün və qeydiyyatçıların möhürlərinin nömrələri;
d) vahid siyahıdakı seçicilərin sayı;
e) xüsusi siyahıdakı seçicilərin sayı;
v) seçicilərin ümumi sayı (vahid və xüsusi siyahılardakı seçicilərin ümumi saylarının cəmi);
z) referendumda iştirak edən seçicilərin ümumi sayı (siyahılardakı imzalara görə);
t) alınmış referendum bülletenlərinin sayı;
i) istifadə olunmamış referendum bülletenlərinin sayı;
k) korlanmış (xarab olmuş) referendum bülletenlərinin sayı;
l) batil elan edilmiş referendum bülletenlərinin sayı;
m) referenduma çıxarılan məsələnin müsbət həllinə səs vermiş seçicilərin sayı;
n) əleyhinə səs vermiş seçicilərin sayı;
o) protokolun tərtib olunma vaxtı və tarixi;
p) protokolun o məlumatları, hansılarla ki Komissiyanın üzvü razılaşmır (Komissiyanın üzvü bu qeydi „fərqli rəy“ qrafasında edir və imzalayır);
j) protokolun qeydiyyat nömrəsi, qeydiyyat tarixi və vaxtı (protokol verilərkən qeyd olunur).
7. Protokolu Məntəqə Seçki Komissiyasının sədri, sədrinin müavini, katibi və üzvləri imzalayırlar. Protokol və hesablanmış bülletenlər, seçki qanunvericiliyi ilə müəyyən edilmiş qaydada, müvafiq Dairə Seçki Komissiyasına göndərilir.

[bookmark: part_32]    Maddə 26. Referendumun nəticələrinin seçki dairələri üzrə müəyyən edilməsi
1. Dairə Seçki Komissiyaları - referendumun nəticələrini Məntəqə Seçki Komissiyalarından alınmış (daxil olmuş) öz iclaslarında protokollar əsasında müəyyən edirlər, bu barədə isə Dairə Seçki Komissiyaları protokol tərtib edirlər. Protokolda qeyd olunur:
a) seçki dairəsinin nömrəsi və adı;
b) referendumun adı;
q) referendumun tarixi;
d) seçki dairəsi üzrə seçicilərin ümumi sayı;
e) seçki dairəsi üzrə referendumda iştirak edən seçicilərin ümumi sayı;
v) alınmış referendum bülletenlərinin sayı;
z) istifadə olunmamış referendum bülletenlərinin sayı;
t) korlanmış (xarab olmuş) referendum bülletenlərinin sayı;
i) batil elan edilmiş referendum bülletenlərinin sayı;
k) referenduma çıxarılan məsələnin müsbət həllinə səs vermiş seçicilərin sayı;
l) əleyhinə səs vermiş seçicilərin sayı;
m) protokolun tərtib olunma vaxtı və tarixi;
n) protokolun o məlumatları, hansılarla ki Komissiyanın üzvü razılaşmır (Komissiyanın üzvü bu qeydi „fərqli rəy“ qrafasında edir və imzalayır);
o) protokolun qeydiyyat nömrəsi və qeydiyyat tarixi (protokol verilərkən qeyd olunur).
11. Protokolu Dairə Seçki Komissiyasının sədri, sədrinin müavini, katibi və üzvləri imzalayırlar.
12. Protokol, seçki qanunvericiliyi ilə müəyyən edilmiş qaydada, Mərkəzi Seçki Komissiyasına göndərilir.
2. Seçki məntəqələri üzrə verilmiş referendum bülletenləri: referendumun nəticələri rəsmi dərc edilənədək, Dairə Seçki Komissiyalarında saxlanılır.
3. Dairə Seçki Komissiyası: dairə məntəqəsində (ərazisində) bu Qanunun kobud şəkildə pozulması hallarına baxır və referendumun nəticələrinin batil bilinməsi haqqında öz fikirlərini dərhal Mərkəzi Seçki Komissiyasına təqdim edir. Bu Qanunun pozulması haqqında şikayət ərizəsi, referendumun keçirildiyi (baş tutduğu) günün sonrakı (növbəti) günündən gec olmayaraq, Dairə Seçki Komissiyasına təqdim oluna bilər; o isə ona elə ikinci (ertəsi) gün baxmalıdır və öz fikrini, sonrakı gündən gec olmayaraq, Mərkəzi Seçki Komissiyasına təqdim etməlidir.

[bookmark: part_33]    Maddə 27. Referendumun nəticələrinin cəmləşdirilməsi
1. Mərkəzi Seçki Komissiyası: öz iclasında Dairə Seçki Komissiyalarından alınmış (daxil olmuş) protokollar əsasında referendumun nəticələrini müəyyən edir.
2. Mərkəzi Seçki Komissiyası: bu Qanunun kobud şəkildə pozulmasına yol verilmiş məntəqələrdə referendumun nəticələrini batil elan etmək səlahiyyətinə malikdir. Bu məsələyə Mərkəzi Seçki Komissiyası, referendum keçirildikdən (baş tutduqdan) sonra 5-ci gündən gec olmayaraq, baxmalıdır. Bu Referendum Məntəqələrindən alınmış (daxil olmuş) məlumatlar - referendumun nəticələrini cəmləşdirərkən nəzərə alınmır.
3. Mərkəzi Seçki Komissiyasının iclasında protokol tərtib edilir. Protokolda qeyd olunur:
a) seçicilərin ümumi sayı;
b) referendumda iştirak edən seçicilərin sayı;
q) batil elan edilmiş referendum bülletenlərinin sayı;
d) referenduma çıxarılan məsələnin müsbət həllinə səs vermiş seçicilərin sayı;
e) əleyhinə səs vermiş seçicilərin sayı;
v) protokolun tərtib olunma vaxtı və tarixi.
31. Protokolu Mərkəzi Seçki Komissiyasının sədri, sədrinin müavini, katibi və üzvləri imzalayırlar. Protokol dərhal Gürcüstan Prezidentinə göndərilir.
4. Mərkəzi Seçki Komissiyası: referendumun nəticələrini, protokol tərtib edildikdən sonra üç gün müddətində, informasiya vasitələrində (mətbuat, televiziya, radio) dərc edir.
5. referenduma çıxarılan məsələ, əgər səsvermədə iştirak edənlərin yarıdan çoxu onun müsbət həllinə səs verərsə, qəbul edilmiş sayılacaq.
6. (çıxarılıb).
7. Dairə və Mərkəzi Seçki Komissiyalarının referendumun nəticələrini batil elan etdiyi seçki dairəsinin seçicilərinin referendumun yekun nəticələrinə təsir edə bildiyi aşkar edildikdə, Mərkəzi Seçki Komissiyası: təkrar səsvermənin təşkilini 2 həftə müddətində müvafiq Komissiyalara tapşırmaq səlahiyyətinə malikdir.

[bookmark: part_34]    Maddə 28. Referendumun qərarının qüvvəyə minməsi
1. Referendumun təyin edildiyi gündən referendumun nəticələri dərc olunana qədər: referendum məsələsinə dair qərar qəbul etmək yolverilməzdir.
2. Referendum nəticəsində qəbul edilmiş qərar - dərc edildiyi gündən qüvvəyə minir, hüquqi qüvvəyə malikdir və qətidir (yekundur). Referendumun nəticələri birbaşa təsir qüvvəsinə malikdir.
3. Gürcüstanın qanunvericilik və icra hakimiyyəti, referendumun nəticələrindən irəli gələrək, Gürcüstan qanunvericiliyini və digər aktları bir ay ərzində uyğunlaşdırmağa borcludur.
4. Referendum nəticəsində qəbul edilmiş qərar yalnız referendumla dəyişdirilə və ya ləğv edilə bilər.
5. Gürcüstanın Konstitusiya Məhkəməsi: referendumun nəticələrini, qanunla müəyyən edilmiş qaydada, batil elan etmək hüququna malikdir.
[bookmark: part_45]    Maddə 281. Referendumun konstitusionallığı (Konstitusiyaya uyğunluğu) ilə bağlı davanın (mübahisənin) müzakirəsi
Referendumu tənzimləyən normanın və bu norma əsasında keçiriləcək və ya keçirilmiş referendumun konstitusionallığı (Konstitusiyaya uyğunluğu) ilə bağlı davaya (mübahisəyə) - Gürcüstan Prezidentinin, Gürcüstan Parlamentinin üzvlərinin ən azı beşdə birinin və ya Gürcüstanın Xalq Müdafiəçisinin iddia ərizəsi əsasında, üzvi qanunla müəyyən edilmiş qaydada, Gürcüstanın Konstitusiya Məhkəməsi baxır.
Gürcüstanın 21 iyul 2018-ci il tarixli Üzvi Qanunu №3267 – veb-səhifə, 13.08.2018-ci il.
[bookmark: part_35]    Maddə 29. Referendum haqqında Qanunun pozulmasına görə məsuliyyət
Gürcüstanın Referendum haqqında Qanununun pozulmasına görə məsuliyyət - Gürcüstanın  mövcud (qüvvədə olan) qanunvericiliyi ilə müəyyən edilir.
[bookmark: part_43]    Maddə 30. 2015-ci il aprelin 1-dək məhkəmə tərəfindən fəaliyyət (iş) qabiliyyəti olmayan kimi elan edilmiş şəxslərlə bağlı hüquqi tənzimləmə keçid dövründə 
2015-ci il aprelin 1-dək məhkəmə tərəfindən fəaliyyət (iş) qabiliyyəti olmayan kimi elan edilmiş və stasionara yerləşdirilmiş şəxsin referendumda və plebissitdə iştirak etmək hüququ yoxdur.
Gürcüstanın 20 mart 2015-ci il tarixli Üzvi Qanunu №3403 - veb-səhifə, 31.03.2015-ci il.
[bookmark: part_49]Maddə 31. Bu Qanunun 3-cü maddəsinin 11 bəndinin və 4-cü maddəsinin 11 bəndinin qüvvədə olduğu müddət
Bu Qanunun 3-cü maddəsinin 11 bəndi və 4-cü maddəsinin 11 bəndi: Gürcüstanın 13 oktyabr 2017-ci il tarixli №1324-rs „Gürcüstan Konstitusiyasına dəyişiklik edilməsi haqqında“ Konstitusiya Qanunu qüvvəyə mindikdən sonra 12 il ərzində qüvvədədir.
Gürcüstanın 5 sentyabr 2018-ci il tarixli Üzvi Qanunu №3386 – veb-səhifə, 24.09.2018-ci il.
Gürcüstan Prezidenti
Eduard Şevardnadze.
Tbilisi,
15 may 1996-cı il.
№220–IIs
